Nafarroako Parlamentuko Osoko Bilkurak, 2013ko abenduaren 12an egindako bileran, ondoko erabakia onetsi zuen: “Erabakia. Horren bidez, Espainiako Gobernua premiatzen da erlijioaren irakaskuntza ken dezan irakaskuntza ez-unibertsitarioetako curriculumetik”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agindu dut. Honakoa du testua:

“1. Nafarroako Parlamentuak Espainiako Gobernua premiatzen du unibertsitateaz kanpoko irakaskuntzako curriculumetik ken dezan erlijioaren irakaskuntza eta, hortaz, curriculumetik eta eskola-orduetatik kanpo gera daitezen izaera konfesionaleko arloak edo ikasgaiak.

2. Nafarroako Parlamentuak Espainiako Gobernua premiatzen du beharrezkoak diren tresnak taxutu ditzan salatze aldera Espainiako Estatuaren eta Egoitza Santuaren arteko Akordioa, irakaskuntzei eta gai kulturalei buruzkoa”.

